Nuwe prosedures vir huweliksbevestigers

Huweliksbevestigers het onlangs briewe van Dept. Binnelandse Sake ontvang oor verdere groot veranderings in prosedures.  Al hierdie veeleisende prosedures is ingestel om die ongelukkige feit van korrupsie en vals huweliksbevestigings te verhoed. Onlangs het die verkryging van ID-dokument fotostate van egpaar en getuies, en inhandiging per hand by ‘n streekkantoor reeds verpligtend geword. Die verdere nuwe prosedures behels oa.

· Aanvra van nuwe dokumentboeke deur elke huweliksbevestiger: Huweliksregister DHA-30 en Huweliksertifikaat DHA-27

· ‘n Linker duimafdruk en foto van elke persoon moet gekry word (ons moet dus vingerafdruk toerusting kry: ek eksperimenteer tans met ‘n stempelkussinkie, wat net soms goeie afdrukke maak)

· Die oorhandiging van die duplikaat huweliksregister aan die egpaar, nie net die huweliksertifikaat soos tans nie

· Wanneer die oorspronklike register per hand ingehandig word by ‘n streekkantoor, is daar ‘n onmiddellike kontrole prosedure sodat alles geverifieer is voordat erkenning vir ontvangs gegee word. Gelukkig sal die inhandiging steeds soos tans deur ‘n bode gedoen kan word en is daar ‘n spesiale amptenaar waarheen huweliksbevestigers direk kan gaan sonder om in toue te staan.

Die goeie nuus is dat hierdie prosedures nog nie onmiddellik verpligtend is nie al staan dit so in die omsendbrief.  Ek het navraag gedoen via die hoof van Roodepoort Streekkantoor wat lidmaat in Quellerina is.  Die huidige huweliksregister sal steeds aanvaar word tot verdere kennisgewing. Opleiding sal aan alle bevestigers verskaf word voordat die nuwe register in gebruik geneem  word.

Die streekkantore het behoefte aan name en adresse van alle huweliksbevestigers sodat hulle hul naamlyste kan verifieer en kennisgewings vir opleiding uitstuur. Ringe kan help deur jul plaaslike streekkantore met die name van wettige bevestigers te voorsien.  Onthou ook dat sekere predikantsbevoegdes en emeriti nie aan die ring se gemeentes gekoppel is nie maar in jul ring se grense woon. Help asb daarmee ook. 

Dit kan baie goed wees as sulke bevoegdes (predikant, proponent, emeritus) by geleentheid uitgenooi word na ‘n byeenkoms met die ringsleraars.  Hulle is ons spanmaats en werk steeds in die koninkryk al is dit nie direk via n gemeente nie

